
TRAJTIMI I FIGURES SE ISA BOLETINIT NE
HISTORIOGRAFINE SHQIPTARE

Para 19 viteve, kur Instituti i Historisé né Kosové kishte
organizuar Simpoziumin pér jetén dhe veprén e Isa Boletinit, me até
rast kisha pérgatitur kumtesén: “Portreti i nénés s€ Isa Boletinit”. E
punova gjaté dhe me njé pérkushtim shkencor, por nga ajo qé métoja,
mé dolén dhe u hapén shumé véshtirési e dilema. N& shkrime té
ndryshme, por kuptohet dhe né kohé t&€ ndryshme, heroit dhe
atdhetarit t€ madh kombétar Isa Boletinit iu kishin qas dhe trajtuar né
ményra té ndryshme, ose kishte periudha kohore - historike kur
mungonin térésisht ose fare t&€ pakta ishin shkrimet pér t€. T¢ téra
kéto oscilime qé i hetova né shkrime, mé imponuan qé mos t€ jem
indiferente ndaj njé té kaluare t€ lavdishme dhe ndaj vlerave té
miréfillta atdhetare t€ historisé soné. Nga ana tjetér edhe si sfidé mu
duk, qé¢ me két€ rast té trajtoj figurén e Isa Boletinit né
historiografin€ shqiptare. Mé se gjysmé shekulli, historia e LKSH-sé
né ish-Jugosllavi, heré-heré ishte e kualifikuar si veprimtari
antishtetérore dhe heré-heré mbante shifrén e fshehtésisé shtetérore

té shkallés mé té lart€ - si tabu temé&. Mbyllja apo seleksionimi g€ u
béhej disa dokumenteve arkivore dhe censura e hekurt g€ aplikohe;j
né vendin toné, kontrolli 1 ploté i shtypit, medias dhe mungesa e
“rrjedhés” s€ informacionit, propaganda mbi “sukseset” e regjimit,
kishin si qéllim té pengonin t&€ vértet€n pér historin€ dhe
historiografing shqiptare.

Nga kjo del e dhéna se, shteti totalitar i Jugosllavis€, duke
politizuar ¢do qelizé t€ jet€s shqiptare, nuk la pa prekur as
historiografin€. Ky politizim u shfaq né faktin se gjithé zhvillimin e
proceseve historike e lidhte vetém me faktorin serbo - sllav, me rolin
e shtetit dhe luftén e tyre pér clirim. N& shkrimet dhe punimet e
ndryshme té gjitha ngjarjet dhe figurat shqiptare vlerésoheshin vetém
sipas kultit t& historiografisé serbe.! Me kété trajtim t& njéanshém,
historia kombétare shqiptare ishte jo vet€ém bardhé e =zi, por
dimensionet kombétare té saja tkurreshin e ngushtoheshin deri né pa
besueshméri. Gjaté téré késaj periudhe (1945-1990), nga historia
shqiptare u ménjanuan ose fare pak u shkrua pér ngjarje e figura té
shquara té kombit. Bile-bile, shkohej aq larg, sa kéto té fundit ishin
trajtuar si forca reaksionare dhe antikombétare.

Né rrugén e gjaté t€ lévizjeve pér clirim, bashkim dhe
pérparim t€ kombit, para dhe pas shpalljes s¢ Pavarésis€¢ sé
Shqipérisé?, njé vend meritor e z& figura atdhetare e Isa Boletini, i
cili ishte pjesémarrés i dalluar i Lévizjes Kombétare Shgqiptare.
Megjithaté, figura e Isa Boletinit u vlerésua larté né ¢do kohé€ dhe né
¢do periudhé, me oscilime té heré-hershme né shkrimet e ndryshme
té kohés, si dhe nga shumé autoré té€ huaj q€ jan€ marré me
problemet ¢ LKSH-s€. Duke shfletuar bibliografiné e punimeve qé u

! Xhemil Frashéri, “Probleme té objektivitetit shkencor né historiografiné e re
shqgiptare”, Studime historike, nr. 2, Tirané, 1991, f. 8.
2 Adem Murati, Ramadan Agushi (1919-1991), Prishting, 2003, f. 5.

shkruan pér Isa Boletinin, nuk mé ka rastisur qé t€ hasja né ndonjé
shkrim pér t€, qé ishte shkruar para LDB. Pas pérfundimit té saj,
megjithaté fillon njé periudhé, ku mé tepér thellohen studimet pér
Rilindjen Kombétare Shqiptare. Nj€ réndé€si e vecanté Isa Boletinit iu
kushtua dhe iu dha, deri diku pas viteve 1945, por né vitet e ‘70 t&
shekullit XX, marrin€ hov mé t€ shprehur shkrimet pér jetén e veprén
e Isa Boletinit. Brenda mundésive qé kam pasur dhe konsultimit té
shumé veprave e shkrimeve g€ kam béré né historiografin€ shqiptare,
mé ka rastisur q¢ emri 1 Isa Boletinit t€ z& njé vend meritor né
“Historin€ e Shqipéris€” véllimi 1 dyté, (botim i Universitetit té
Tiranés, 1965; M¢é voné, né véllimin II e III, botim i Akademisé sé&
Shkencave t€ Shqipérisé, Tirané, 1984). Né kéto véllime u theksua
dukshém roli i1 Isa Boletinit né Lévizjen Kombétare Shqiptare pér liri
dhe pavarési dhe ruajtjen e térésis€ tokésore t€ vendit né fund té
shek. XIX dhe né€ fillim t& shek. XX. Jepet kontributi i tij né
kryengritjet ¢ médha 1910-1912. Pérmendet né faget 438 e deri né
fagen 490. Né kété véllim jepet edhe fotoja e tij bashké me Ismail
Qemalin.

Njé prezantim dinjitozé i b&het figurés sé Isa Boletinit edhe
né “Fjalorin Enciklopedik Shqiptar” botuar mé 1985, f. 107-108. Po
ashtu, heroi 1 Kosovés prezantohet edhe né “Fjalori Enciklopedik
Shqiptar” pjesa e paré, Tirané 2008°, nga studiuesja Fatmira Musaj
né€ fagen 276-277. Isa Boletini né kété shkrim e shogéron edhe njé
fotografi. Prezantimi i Isa Boletinit na paraqitet edhe né ribotimet e
tjera t&€ mévonshme, si “Historiné e Popullit Shqiptar”, ribotuar mé
1984. Libri i paré€ biografik 1 zgjeruar pér figurén e Isa Boletinit éshté
shkruar nga Skender Luarasi, Tiran€, mé 1971. Por, njé vit mé voné
(1972), po i njéijti libér ribotohet edhe né Prishting, nga “Rilindja”™.

3Fjalori Enciklopedik Shqiptar, Pjesa e paré, Tirané, 2008, f. 276.
4 Skender Luarasi, Isa Boletini, Tirané, 1971.

Né kété libér autori Luarasi kryesisht &shté mbéshtetur né
kujtimet e bashkékohanikéve té atdhetarit dhe mendoj se ky libér pati
vlerén e veté se pér heré t€ paré popullarizoi veprén atdhetare té Isa
Boletinit. Ndérsa, me argumente shkencore pér jetén e veprén e Isa
Boletinit, ka shkruar profesoresha e nderuar dr. Fatmira Musaj, né
librin “Isa Boletini”>, botimi i paré mé 1987, nga Instituti i Historisé
né€ Tirané€, dhe mé 2004 e riboton librin po me t& nj&jtin titull. Prof.
Musaj, njéherit na ofron t€ dhénat mé t€ kompletuara qé mé voné
shumé shkencétaré i pérdorén dhe vazhdojné t’i pérdorin si t€ dhéna
relevante pér shkrimet e tyre. Fatmira Musaj, né shkrimet e saja, jo
qé€ na l&é trashégim njé vepér t€ ¢muar shkencore, por edhe me njé
guxim t€ pakrahasueshém iu qas dhe iu rreké hulumtimeve pér kété
figuré emblematike t€ kombit shqiptar. Ajo gjurmoi né€ Arkivin
Shtetéror t&€ Shqipérisé me muaj t€ té€re, vet€ém e vet€ém qé t€ zbardhé
dhe té déshmojé se patrioti 1 madh, ishte njé atdhetar i
padiskutueshém g€ ndikoi shumé né rrjedhat e historis€.
Figura e Isa Boletinit, &éshté trajtuar né€ aspektin shumé
dimensional nga historianét dhe té tjerét, si né Kosové dhe né
Shqipéri. M€ vitin 1969 botohet punimi i paré nga:
1. Fetah Bahtiri “Rezistenca e shqiptaréve té€ Selacit ndaj
turqve né fillim t€ shek. XX, né revistén Pérparimi, nr.
4. 1969;

2. Shukri Rahimi, “Kryengritjet shqiptare né Kosové 1909-
1912”, Kosova, nr. 1. 1972;

3. Pajazit Nushi, “Isa Boletini dhe roli i tij né luftén e
popullit shqiptar pér ¢lirim nacional”, Pérparimi, nr. 3,
1979, Prishting;

3 Fatmira Musai, Isa Boletini, Tirané, 1987, 2004.

4. Tahir Abdyli, “Tribuni popullor i bashké&jetesés”, Kosova
,nr. 15, 1986;

5. Gazmend Shpuza, “Disa mendime rreth piképamjeve
politike t& Isa Boletinit, Koncepti i tij pér autonomin e
Shqipéris€”, Buletini shkencor, Instituti 1 Larté
Pedagogjik, Shkodér, nr. 1. 1988;

6. Fatmira Musaj, “Isa Boletini né luft€ pér liri dhe
konsolidimin e shtetit t€ pavarur shqgiptar”, Konferenca
kombétare kushtuar 80-vjetorit té Pavarésis€, Tirané,
1982;

7. Fehmi Pushkolli, Arti Ushtarak i Isa Boletinit, Prishtiné,
1996.

Por, pas vitit 1990, kur né¢ Kosové fillon t€ jet€sohej sistemi
shumé partiak (megjithé€se 1 kufizuar), por kjo kohé ishte ende né
kapércyell, kur ndérgjegjja intelektuale haptas dhe mé€ kémbéngulje u
vu né€ mbrojtjen e popullit t€ veté dhe filloi t€ shkruante pér t&
kaluarén e afért nga njé kénd tjetér, kur shkrimet historike,
publicistike dhe politike filluan me rebelizém té€ mos respektojné
censurén e hekurt serbo-jugosllave dhe t&€ zhvishen nga ideologjizmat
e censurat e ndryshme. Piké&risht atéheré, kur t&€ dhénat historike
filluan t&€ quhen me emrin e vértet€ e shkencor - fakte historike,
veprimtaria e Isa Boletinit filloi t€ prezantohet, mé€ me guxim dhe né
vend mé meritor.

Botimet pér jetén dhe veprén e Isa Boletinit nuk mungojné
edhe né vitet e mé€ vonshme. N¢& kushte okupimi, kur véshtir€ ishte t&
géndroje vertikalisht, e ishte edhe mé véshtiré t€ organizoje digka,
atéheré kur nuk organizohej asgjé, por me entuziazmin e dashurisé
pér liriné, mé 1996, Instituti i Historis€ né Prishting, pér nderi té€ 80-
vjetorit t& rénies t€ Isa Boletinit, organizoi sesionin shkencor t&
titulluar: “Isa Boletini dhe koha e tij”, ku merrnin pjesé shkencétaré-

historiané t€ periudhave té ndryshme. N& aspekte gjithépérfshirése e
té nduarndurshme u trajtua jeta dhe vepra e atdhetarit. Por, pér hir té
situatés s€ réndé qé mbretéronte né vend, punimet e kétij sesioni u
botuan pas dy vitesh nga Instituti i Historis€ m& 1998, né t€ cilén u
pérfshin 17 kumtesa shkencore. Por, me kété rast do 1 pé€rmendi
vetém disa nga ato, si:

l.

Jusuf Bajraktari, “Relacionet e Isa Boletinit me
Bajram Currin”;

Fehmi Rexhepi,”Isa Boletini dhe koha e tij”;

Emine Bakalli, “Shkrime disonance pér Isa
Boletinin”;

Xheladin Shala, “Veprimtaria kombétare e Isa
Boletinit

né vitet 1912-1916”;

Isa Bicaj, “Relacione t€ Malit t& Zi me Isa Boletinin”;
Limon Rushiti, “Isa Boletini dhe kryengritjet
shqiptare té vitit 1913-1915”;

Izber Hoti, “Roli i Isa Boletinit né LKSH né Shalé, né
Llap dhe Gallap (1908-1912);

Ramiz Abdyli, “Isa Boletini né Kryengritjen e
Pérgjithshme antiosmane t€ vitit 1912, sipas burimeve
Bullgare”;

Sabile Kec¢mezi-Basha, “Portreti 1 nénés sé Isa
Boletinit™®, etj.

Heroi gjithékombétar, pérfshihet edhe né punime ku nuk
&shté temé trajtimi ai veté, por aty ku gérshetohen luftérat pér
pavarési me atdhetarét e tjeré po t€ asaj kohe, si n€ fejtonet e mr.
Sadulla Brestovcit, q¢ 1 prezantohen publikut t€ gjeré népérmes
gazetés s€ pérditshme shqiptare “Rilindja”, me fejtonin e titulluar

¢ Konferenca shkencore: “Isa Boletini dhe koha e tij”, Prishting, 1998.

“Idriz Seferi - Kreshniku i Karadakut”, (né 20 vazhdime), “Rilindja”,
janar 1979, Po ashtu, né librin e Shukri Rahimit “Vilajeti i Kosovés
mé 1878-1912”, Prishtiné, 1968; “Mitrovica dhe rrethina”,
Mitrovic€, 1979. Po né t€ njéjtin vit studiuesi Zekria Cana boton
librin “Lévizja Kombétare Shqiptare né Kosové né vitit 1908-19127,
Prishting, 1979; Tafil Boletini, “Prané Isa Boletinit”, Kujtime 1,
(1892-1916), Tetove, 1986, pérgatitur nga Marenglen Verli, e shumé
e shumé punime té tjera.

Dubhet théné, se pér jetén e veprén e Isa Boletinit u shkrua
shumé, sidomos me rastin e pérvjetoréve t€ lindjes e t€ vdekjes sé
heroit, n€ shtypin e pérditshém duke e pérkujtuar me pietet té thellé.
Duke pasur parasysh rezistencén e vazhdueshme dhe sakrificén e
késaj familje, e gatishmérin€ pér t’iu kund€rvé ¢do zaptuesi e
robéruesi té€ huaj né mbrojtje té vatrave familjare e kombétare, né
mbrojtje t€ nderit familjar e kombétar, n€ mbrojtje t€ popullit e
atdheut t€ vet, familja Boletini u bé e njohur jo vetém né Kosové por
né€ mbaré€ trojet shqiptare e mé gjeré. N¢ bazé t€ t&€ dhénave q€ na i
ofron autorja Fatmira Musaj dhe té tjerét, vijmé né pérfundim se Isa
Boletini:

1. Pérbéné figurén mé emblematike dhe veprén mé supreme
me pérkushtimin e tij ndaj ¢€shtjes mbarékombétare. Momenti mé
kulmor 1 veprés sé tij €sht€ angazhimi dhe vet sakrifica e tij e
vetédijshme pér ¢céshtje t&€ médha té atdheut.

2. Isa Boletini né bazé té€ t&€ dhénave qé na i1 ofrojné autorét,
na del se me pérkushtimin e vet ngjitet né majat e atdhetarisé dhe
géndron né lartésit€ mbarékombétare e mbarépopullore mbi interesat
e ngushta lokale, kanunore, materiale e fetare.

7 Sadulla Brestovci, “Idriz Seferi - Kreshniku i Karadakut”, (né 20 vazhdime),
“Rilindja”, janar, 1979.

3. Né emér té atdheut, t€ popullit dhe t€ kombit ngrihet
fugishém mbi natyrén dhe formén e regjimeve e t€ geverisjeve
kolonizuese.

4. Pa 1 marré parasysh ofiget e benificionet g€ i ofrohen nga
ana e okupuesve, atdhetari 1 shquar Isa Boletini sakrifikonte jetén
vetém e vetém pér ta béré kombin e vet t€ pavdekshém dhe vendit té
tij t’1 siguroj€ nj€ shtet t€ pavarur n€ suazat e tij t€ plotnueme.

5. Duke e lexuar dhe studiuar n€ shkrime té ndryshme, veprén
e Isa Boletinit detyrohemi ta respektojmé e nderojmé edhe mé tepér
figurén madhore té vet Isa Boletinit, se me njé atdhetar t& kétij kalibri
lart€sohet, fuqizohet, trimérohet, kulturohet dhe krenohet i téré
kombi para historisé dhe para sé ardhmes.

Dhe, krejt né fund, duhet shtuar se, hulumtimi e studimi i
jetés dhe veprés sé Isa Boletinit €shté 1 lidhur ngushté me ndri¢imin e
historis€ s¢ Lévizjes Kombétare Shqiptare si né Kosové po ashtu
edhe né Shqipéri, dhe se emri dhe veprimtaria e tij ngrit e lart€son
historiné kombétare, pér t€ cilin, ka pér ¢cka té shkruhet dhe cka té
thuhet, se me kéto shkrime qé u pérmenden mé lart mendoj se
megjithaté, ende nuk kané€ shteruar t€ dhénat pér jetén dhe veprén e
atdhetarit.

SUMMARY

THE TREATISE OF THE FIGURE OF ISA BOLETINI IN
ALBANIAN HISTORIOGRAPHY

As it is known, in the long and bitter, yet glorious, roads of
history, our people had many famous characters, organizations,
movements and achievements, which bear great values not only for
us, but for the entire history of the region and more, with which the
Albanian nation is proud of. In the long road of Albanian liberation
and unification movements prior and after the declaration of
Albania’s independence, a place full of merit is dedicated to the
patriotic figure of Isa Boletini, who was a renowned participator of
the National Albanian Movement.

The figure of Isa Boletini was highly valued at any given time
and period, with slight oscillations in some writings of foreign
authors who study the issues related to the National Albanian
Movement. As the historian and biographer of Isa Boletini, Prof. Dr.
Fatmira Musai would say, there is no published article known
pertaining to the historiography of pre-liberation period which
documents the activity of Isa Boletini in his quest for the national
resolution. Going through the works of biography written for Isa
Boletini, I did not stumble upon any article that was written before
the Second World War.

After the war, there was a period when the studies for the
National Albanian Awakening were being intensified. A particular
importance was paid to Isa Boletini from 1945 up until the ‘70s of
the 20" century.



